
Қ А Р О Р 

 

2026 йил 27 октябрь куни жиноят ишлари бўйича Қизириқ туман суди ўз 

биносида, очиқ суд мажлисида, раислик қилувчи судья А.Б.Хакимов, судья 

ёрдамчиси Ж.Қудратовнинг котиблигида, 

1996 йил 24 июнда Қизириқ туманида 

туғилган, миллати ўзбек, Ўзбекистон 

Республикаси фуқароси, оилали, вақтинча 

ишсиз, муқаддам маъмурий жавобгарликка 

тортилмаган, Қизириқ тумани, “Заробод” 

маҳалласида яшовчи Тошболтаев 

Бобомурод Отамурод ўғли (Toşboltaev 

Bobomurod Otamurod öğli)га 

нисбатан Ўзбекистон Республикаси МЖтКнинг 411-моддаси 1-қисмида назарда 

тутилган ҳуқуқбузарликни содир этганлик ҳолати юзасидан 3-1907-2602/1870-

сонли маъмурий ишини кўриб чиқиб, қуйидагиларни 

 

А Н И Қ Л А Д И: 

 Б.Тошболтаев, 2026 йил 11 октябрь куни соат 11:00 ларда Қизириқ тумани 

“Кармаки” маҳалласи худудида жойлашган яшаш хонадонида қўшниси Чориева 

Ўғилшод Қурбонмурат қизига нисбатан телеграм ижтимоий тармоғи орқали унга 

ҳар-хил уятли стикер (расм)ларни юбориб, у билан бирга ишқий муносабатда 

бўлишини, унинг учун номақбул бўлган ҳамда унинг шаъни ва қадр-қимматини 

таҳқирлайдиган сўзларни айтиб, шаҳвоний хусусиятга эга бўлган ҳаракатларни 

содир этганлиги аниқланган. 

Мазкур ҳолат юзасидан Қизириқ туман ИИБ ЖХХ ҲПБ профилактика 

инспектори Х.Эшқулов томонидан терговга қадар текширув ҳаракатлари 

ўтказилиб, натижасига кўра, фуқаро Б.Тошболтаевга нисбатан МЖтКнинг             

411-моддаси 1-қисмига асосан чора кўришлик учун ҳужжатлар тўпланиб, тўпланган 

ҳужжатлар белгиланган тартибда ЖИБ Қизириқ туман судига юборилган.  

Суд мажлисида жабрланувчи Ў.Чориева ўзининг кўрсатмасида, 2026 йил  

11 октябрь куни Қизириқ тумани “Кармаки” маҳалласи худудида жойлашган яшаш 

хонодонида қўшниси Б.Тошболтаев телеграм иштимоий тармоғи орқали унга ҳар-

хил уятли стекер (расм)ларни юборганлигини, у билан бирга ишқий муносабатда 

бўлишини айтиб, унинг учун номақбул бўлган ҳамда унинг шаъни ва қадр-

қимматини таҳқирлайдиган сўзларни айтиб, шаҳвоний хусусиятга эга бўлган 

ҳаракатларни содир этганлигини, Тошболтаев Бобомуродга қонуний чора кўришни 

сўради. 

Суд мажлисида ҳуқуқбузар Б.Тошболтаев ўзининг кўрсатмасида,  

2026 йил 11 октябрь куни Қизириқ тумани “Кармаки” маҳалласи худудида 

жойлашган яшаш хонодонида қўшниси Ў.Чориевага телеграм иштимоий тармоғи 

орқали унга ҳар-хил уятли стекер (расм)ларни юборганлигини, у билан бирга 

ишқий муносабатда бўлишини айтиб, унинг учун номақбул бўлган ҳамда унинг 

шаъни ва қадр-қимматини таҳқирлайдиган сўзларни айтиб, шаҳвоний хусусиятга 

эга бўлган ҳаракатларни содир этганлигини, айбига иқрорлигини, қилмишидан 

пушаймонлигини, ўзига нисбатан қонуний енгиллик беришни сўради.  

Ҳуқуқбузар Б.Тошболтаевнинг айби ўзининг суд мажлисидаги кўрсатувлари, 

жабрланувчининг кўрсатувлари, ариза, тушунтириш хатлари, ҳодиса жойини 

кўздан кечириш баённомаси, фотосуратлар, маъмурий баённома, жиноят иши 

қўзғатишдан рад қилиш ва маъмурий иш қўзғатиш ҳақидаги қарор ҳамда ишда 

тўпланган бошқа объектив далиллар йиғиндиси билан тўлиқ ўз тасдиғини топган.  

Суриштирув органи томонидан ҳуқуқбузар Б.Тошболтаевнинг ҳаракатлари 

Ўзбекистон Республикаси МЖтКнинг 411-моддаси 1-қисми билан тўғри 

квалификация қилинган.    

Суд, ҳуқуқбузар Б.Тошболтаевга жазо тайинлашда унинг айбига 

иқрорлигини, содир этилган ҳуқуқбузарликнинг ижтимоий хавфлилик даражасини, 

унинг хатти-ҳаракатларини инобатга олиб, уни қонунларга риоя этиш ва уларни 

ҳурмат қилиш руҳида тарбиялаш, шунингдек, янги ҳуқуқбузарлик содир 

этилишининг олдини олиш мақсадида, унга нисбатан Ўзбекистон Республикаси 

МЖтКнинг 411-моддаси 1-қисми санкциясида назарда тутилган маъмурий қамоқ 

жазоси тайинлашни лозим топади. 

Шунингдек, Ўзбекистон Республикаси “Маъмурий қамоқни ўташ тартиби 

тўғрисида”ги Қонунининг 24-моддаси талабидан келиб чиқиб, ҳуқуқбузар 

Б.Тошболтаевнинг моддий аҳволида қийинчиликлар борлигини инобатга олиб, уни 

қамалганларни сақлаш билан боғлиқ бўлган харажатлардан озод қилишни лозим 

топади. 

 Юқоридагиларга асосан ҳамда Ўзбекистон Республикаси МЖтКнинг  411, 

245, 309-310, 311-моддаларига амал қилиб, суд  

 

Қ А Р О Р    Қ И Л Д И: 

Тошболтаев Бобомурод Отамурод ўғли (Toşboltaev Bobomurod Otamurod 

öğli) - Ўзбекистон Республикаси МЖтКнинг 411-моддаси 1-қисмида назарда 

тутилган маъмурий ҳуқуқбузарликларни содир этганликда айбли деб топилсин ва 

унга шу модда билан 5 (беш) сутка маъмурий қамоққа олиш жазоси тайинлансин. 

Тайинланган жазо муддати 2026 йил 27 октябрь куни соат 17:00 дан бошлаб 

ҳисоблансин.         

Қарор ижросини таъминлаш Қизириқ туман ИИБ ҳамда Сурхондарё вилоят 

Ички ишлар бошқармаси Патруль-пост хизмати ва жамоат тартибини сақлаш 

бошқармаси “Маъмурий қамоққа олинган шахсларни қабул қилиш ва сақлаш учун 

мўлжалланган Махсус қабулхона” бошлиғи зиммасига юклатилсин. 

Тошболтаев Бобомурод Отамурод ўғли (Toşboltaev Bobomurod Otamurod 

öğli)дан қамоққа сақлаш билан боғлиқ харажатлардан озод қилинсин.       

Қарордан норози тарафлар, қарор ўқиб эшиттирилган кундан, ҳуқуқбузар ва 

жабрланувчи қарор нусхасини олган кундан 10 сутка ичида Сурхондарё вилоят 

судининг жиноят ишлари бўйича судлов ҳайъатига шу суд орқали апелляция 

тартибида, апелляция бериш мудати ўтгач, биринчи инстанция судининг қарори 

чиқарилган кундан эътиборан 6 ой ичида кассация тартибида шикоят беришга, 

прокурор эса протест билдиришга ҳақлидирлар. 

 

Раислик қилувчи:                     А.Б.Хакимов            

